
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса олöмö пöртысь власьт органъяслöн пытшкöсса типöвöй регламент да Коми Республикаса олöмö пöртысь власьт органъясса мутас органъяс котыртан пöрадок йылысь» Коми Республикаса Правительстволöн 2009 во урасьöм тöлысь 24 лунся 35 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны «Коми Республикаса олöмö пöртысь власьт органъяслöн пытшкöсса типöвöй регламент да Коми Республикаса олöмö пöртысь власьт органъясса мутас органъяс котыртан пöрадок йылысь» Коми Республикаса Правительстволöн 2009 во урасьöм тöлысь 24 лунся 35 №-а шуöмö вежсьöмъяс содтöдын индöм серти.

2. Тайö шуöмыс вынсялö 2010 вося тöвшöр тöлысь 1 лунсянь.

Коми Республикаса Юралысь                                                       В. Торлопов

Сыктывкар

2009 вося öшым тöлысь 22 лун

384 №

Коми Республикаса Правительстволöн 

2009 во öшым тöлысь 22 лунся 384 №-а шуöм дорö

СОДТÖД

ВЕЖСЬÖМЪЯС,

мыйясöс пыртöма «Коми Республикаса олöмö пöртысь власьт органъяслöн пытшкöсса типöвöй регламент да Коми Республикаса олöмö пöртысь власьт органъясса мутас органъяс котыртан пöрадок йылысь» Коми Республикаса Правительстволöн 2009 во урасьöм тöлысь 24 лунся 35 №-а шуöмö 
«Коми Республикаса олöмö пöртысь власьт органъяслöн пытшкöсса типöвöй регламент да Коми Республикаса олöмö пöртысь власьт органъясса мутас органъяс котыртан пöрадок йылысь» Коми Республикаса Правительстволöн 2009 во урасьöм тöлысь 24 лунся 35 №-а шуöмын:

1) шуöмлöн 3 пунктын «Коми Республикаса Юралысьöс Медводдза вежысь П.А.Ордалы» кывъяс вежны «Коми Республикаса Юралысьöс Медводдза вежысь – Коми Республикаса сьöм овмöсса министр В.М.Гайзерлы» кывъясöн;

2) Коми Республикаса олöмö пöртысь власьт органъяслöн пытшкöсса типöвöй регламентын, мый вынсьöдöма шуöмöн (1 №-а содтöд):

а)  IV юкöдлöн 4.11 пунктса мöд абзацын «сiйöс кырымалан кадпассянь öти тöлысьöн» кывъяс бöрын содтыны «Коми Республикаса Юралысьлысь да Коми Республикаса Правительстволысь поручениеяс збыльмöдöм бöрся видзöдöм котыртöм йылысь» Коми Республикаса Правительстволöн 2007 во вöльгым тöлысь 26 лунся 276 №-а шуöмöн урчитöм случайяс кындзи» кывъяс;

б) VIII юкöдса 8.4 пунктлöн коймöд абзацын «органын шыöдчöм пасъян кадпассянь» кывъяс вежны «мутас органын шыöдчöм пасъян кадпассянь» кывъясöн;

в) X юкöдö содтыны татшöм 10.14-10.22 пунктъяс:

«10.14. Гражданинлöн (торъя мортлöн), организациялöн (юридическöй кывкутысьлöн), öтйöза öтмунöмлöн, государственнöй органлöн, меставывса асвеськöдлан органлöн эм право шыöдчыны Коми Республикаса олöмö пöртан власьт орган дорö Коми Республикаса олöмö пöртысь власьт органлöн удж йылысь юöр корöмöн (водзö – корöм) веськыда либö сiйöс петкöдлысь пыр, кодлысь уджмогъяссö оформитöма Россия Федерацияса законодательствоöн урчитöм пöрадокын.

10.15. Корöмын пасйöны пошта инпас, телефон да (либö) факс номер либö электроннöй пошталысь инпас, медым ыстыны вочакыв корöм вылö либö стöчмöдны корöмсö, а сiдзжö Коми Республикаса олöмö пöртысь власьт органлöн удж йылысь юöр корысь гражданинлысь (торъя мортлысь) ов, ним да вич либö организациялысь (юридическöй кывкутысьлысь), öтйöза öтмунöмлысь, государственнöй органлысь, меставывса асвеськöдлан органлысь ним. Гижöда корöмын пасйöны сiдзжö  Коми Республикаса олöмö пöртысь власьт органлысь ним, кытчö ыстöны корöмсö либö лöсялана чина мортлысь ов да инициалъяс либö чин.

10.16. Корöм дасьтiгöн вöдитчöны роч кывйöн, а сiдзжö вермöны вöдитчöны Коми Республикаса законодательство серти коми да Россия Федерацияса мукöд кывйöн.

10.17. Кор Коми Республикаса олöмö пöртысь власьт органö воö суйöрсайса кыв вылын дасьтöм корöм, корöмсö видлалöны Коми Республикаса олöмö пöртысь власьт органöн урчитöм пöрадок серти.

10.18. Гижöда корöмсö пасйöны Коми Республикаса олöмö пöртысь власьт органöн воан лунсянь куим лунöн. Устнöй корöмсö пасйöны воан лунö воöмлысь кадпас да кад пасйöмöн.

10.19. Корöмсö видлалöны сiйöс пасъян лунсянь 30 лунöн, абу кö урчитöма Россия Федерацияса Оланпасöн мукöдтор. Кор корöана юöр оз позь сетны пасйöм кадö, корöм пасъян лунсянь сизим лунöн юöртöны  гражданинлы (торъя мортлы), организациялы (юридическöй кывкутысьлы), öтйöза öтмунöмлы, государственнöй органлы, меставывса асвеськöдлан органлы корöм вылö вочакыв ыстöм вылö кад нюжöдöм йылысь сылысь помкаяссö да корана юöрлысь сетан кадколастсö пасйöмöн, мый оз вермы лоны унджык тайö Регламентöн урчитöм корöм вылö вочакывлöн кадколастысь дас вит лунысь.

10.20. Кор ыстöм корöм оз инмы Коми Республикаса олöмö пöртысь власьт органлöн уджö, сэки корöм пасъян лунсянь сизим лунöн сiйöс ыстöны государственнöй органö либö меставывса асвеськöдлан органö, кодлöн уджмогъясö пырö корöм юöр сетöм. Корöм мöдлаö ыстöм йылысь тайö жö кадколастö юöртöны корöм ыстысь гражданинлы (торъя мортлы), организациялы (юридическöй кывкутысьлы), öтйöза öтмунöмлы, государственнöй органлы, меставывса асвеськöдлан органлы. Кор Коми Республикаса олöмö пöртысь власьт органлöн абу мукöд государственнöй органын, меставывса асвеськöдлан органын корöм юöр, сэки та йылысь сiдзжö юöртöны корöм пасъян лунсянь сизим лунöн гражданинлы (торъя мортлы), организациялы (юридическöй кывкутысьлы), öтйöза öтмунöмлы, государственнöй органлы, меставывса асвеськöдлан органлы.
10.21. Коми Республикаса олöмö пöртысь власьт орган вермö стöчмöдны корöмсö, медым сетны гражданинлы (торъя мортлы), организациялы (юридическöй кывкутысьлы), öтйöза öтмунöмлы, государственнöй органлы, меставывса асвеськöдлан органлы колана юöр аслас удж йылысь.

10.22. Гижöда корöм дорö пасйöм корöмъяснас да сы вылö вочакывнас вöдитчöны «Öтуввез» вез пыр Коми Республикаса олöмö пöртысь власьт органö воöм корöмöн, а сiдзжö татшöм корöм дорö вочакыв дорö.»;

г) XI юкöдын:

11.4. пункт гижны тадзи:

«11.10. Юöр сетан ресурсö пырö юöр, мый урчитöма «Государственнöй органъяслöн да меставывса асвеськöдлан органъяслöн удж йылысь юöркöд тöдмасьöм йылысь» Федеральнöй оланпаслöн 13 статьяöн.»;

содтыны татшöм 11.2-11.7 пунктъяс:

«11.2. Коми Республикаса олöмö пöртысь власьт органлöн удж йылысь юöркöд тöдмасьны  «Государственнöй органъяслöн да меставывса асвеськöдлан органъяслöн удж йылысь юöркöд тöдмасьöм йылысь» Федеральнöй оланпаслöн 6 статьяöн урчитöм ногöн.

11.3. Корöм серти Коми Республикаса олöмö пöртысь власьт органлöн удж йылысь юöрсö ыстöны корöм вылö вочакывйын, кöнi пасйöны либö сы дорö содтöны корана юöр либö законодательствоöн урчитöм подувъяс серти öткажитöны сетны корана юöрсö. Корöм вылö вочакывйын пасйöны Коми Республикаса олöмö пöртысь власьт органлысь ним, пошта инпас, вочакыв кырымалысь мортлысь чин, а сiдзжö корöм вылö вочакывлысь реквизитъяс (пасъян номер да кадпас).

11.4. Корöм дасьтiгöн вöдитчöны роч кывйöн, а сiдзжö вермöны вöдитчöны Коми Республикаса законодательство серти коми да Россия Федерацияса мукöд кывйöн.

11.5. Йöзöс юöртан средствоясын либö «Öтуввез» везйын йöзöдöм Коми Республикаса олöмö пöртысь власьт органлöн удж йылысь юöр коригöн, корöм вылö вочакывйын Коми Республикаса олöмö пöртысь власьт орган вермö сöмын пасйыны йöзöс юöртан средстволысь ним, петан кадпас да номер, кöнi йöзöдöма корана юöрыс да (либö) официальнöй сайтлысь электроннöй инпас, кöнi йöзöдöма корана юöрыс.

11.6. Кор корана юöрыс пырö абу быдöнлы юöр лыдö, корöм вылö вочакывйын пасйыссьö актлöн сикас, ним, номер да кадпас, кутшöм серти тайö юöрыс абу быдöнлы восьса. Кор корана юöрлöн юкöныс лоö абу быдöнлы юöрöн, а мукöдыс восьсаöн, Коми Республикаса олöмö пöртысь власьт орган быть сетö корана юöрсö абу быдöнлы юöр кындзи.

11.7. Корöм вылö вочакывсö быть пасйö Коми Республикаса олöмö пöртысь власьт орган.»;

11.2-11.7 пунктъяс лöсялöмöн лыддьыны 11.8-11.13 пунктъясöн.

Вудж Коснырева Е.Г., 6572 пас 

